
- Конституция мәтініндегі құқықтық жүйенің негізгі құндылықтары -адам, оның өмірі, 

құқықтары мен бостандықтары, тікелей немесе өкілді органдар арқылы іске асырылатын 

халық билігі, құқықтық мемлекет, саяси және идеологиялық көппікірлілік, биліктің бөлінуі, 

экономикалық қызметтің еркіндігі және меншік нысандарының теңдігі болып танылады. Бұл 

қағидаттарға ешқандай ережелер мен заңдар қайшы келмеуі тиіс. 

- конституциялық нормалардың өздері қолданымдағы құқықтар болып танылады. 

Конституцияның мақсаты мен қағидалары болады, олар тікелей әрекет етеді. 

Мақалада Қазақстан Республикасындағы мемлекеттік басқаруды цифрландырудың кейбір құқықтық 

аспектілері қарастырылады. Сонымен қатар, мемлекеттік қызмет жүйесіндегі цифрландыру процесінің 

ерекшеліктері, оның ішінде мемлекеттік қызметтердің сапасы мен қол жетімділігін арттыру, сондай-ақ 

мемлекеттік басқаруда жаңа цифрлық сервистер мен технологияларды қалыптастыру аспектілері зерттелуде. 

Түйінді сөздер: мемлекеттік басқару, мемлекеттік қызмет, цифрландыру, құқықтық аспектілер. 

 

Қазіргі кезде бүкіл әлемдік қоғамдастық азаматтардың әл-ауқаты мен елдердің 

әлеуметтік-экономикалық тұрақтылығын қамтамасыз етуде ерекше мәнге ие болатын 

қарқынды технологиялық даму, цифрландыру және жаңа «цифрлық» мәдениетті 

қалыптастыру дәуірінің табалдырығын аттап отырғалы тұр. 

Мемлекет басшысы Қасым-Жомарт Тоқаев 2020 жылғы 1 қыркүйектегі «Жаңа 

жағдайдағы Қазақстан: іс-қимыл кезеңі» атты Қазақстан халқына Жолдауында, цифрландыру 

– бұл сән үрдісін ұстану емес, ұлттық бәсекеге қабілеттілікке қол жеткізудің негізгі құралы 

деп айтқан болатын [1].   

Осыған байланысты Қазақстанның экономикасы мен қоғамы, мемлекеттік басқару 

жүйесін қоса алғанда, цифрландырудың қазіргі заманғы жағдайларына бейімделу процесін 

бастап кетті. 

Қазақстанның мемлекеттік қызметі – бұл салыстырмалы түрде жас құрылым, оның 

қалыптасу негізі 1995 жылғы 26 желтоқсандағы Қазақстан Республикасы Президентінің 

«Мемлекеттік қызмет туралы» заң күші бар Жарлығында қаланды деп есептеуге болады. Бұл 

нормативтік құқықтық акт алғаш рет мемлекеттік қызмет жүйесін институттандырды, оны 

ұйымдастырудың негізгі қағидаттарын анықтады. 

1999 жылғы 23 шілдедегі «Мемлекеттік қызмет туралы» Қазақстан Республикасының 

жаңа Заңының қабылдануы мемлекеттік қызметтің өзгеше қазақстандық моделін 

қалыптастыруға ықпал етіп, көптеген мәселелерді белсенді және сапалы түрде шешуге 

мүмкіндік берді. 

2006 жылғы 12 сәуірде алғаш рет eGov.kz – ҚР электрондық үкіметінің веб-порталы 

іске қосылды. Бұл дегеніміз бірқатар міндеттерді шешуге мүмкіндік берді, атап айтқанда: 

http://adilet.zan.kz/
https://online.zakon.kz/Document/?doc_id=31437850#pos=3;-80
mailto:galiakbarova_gg@enu.kz

- бір терезе қағидаты бойынша халыққа мемлекеттік қызмет көрсету рәсімдерін 

оңайлату; 

- мемлекеттік қызмет көрсетудің тиімділігін арттыру; 

- мемлекеттік органдардың барлық ақпараттық ресурстарына қол жеткізудің бірыңғай 

нүктесін құру (билікпен ашық диалог, құпиялылық, азаматтардың мемлекеттік органдармен 

тікелей және өзара іс-қимылын орнату); 

- және т.б. 

2015 жылы «Қазақстан Республикасының мемлекеттік қызмет туралы» Қазақстан 

Республикасының жаңа Заңы қабылданды. Бұл заңның арқасында Қазақстанда алғашқы рет 

үздік шетелдік тәжірибе негізінде меритократия, тиімділік және қоғам алдындағы есептілік 

қағидаттарына сүйенген бірегей модель заң жүзінде қалыптастырылды [2]. 

Экономикалық ынтымақтастық және даму ұйымы кеңесінің цифрлық үкімет 

стратегияларын әзірлеу жөніндегі ұсынымдарында мемлекеттік басқарудағы цифрлық 

трансформация феномені «электрондық үкіметтен» «цифрлық үкіметке» көшу ретінде 

қарастырылады. Ол дегеніміз, билік органдарындағы процестерді қолдау үшін 

технологияларды пайдаланудан мемлекеттік басқару нәтижелерін қалыптастыру үшін 

технологияларды пайдалануға көшу. Аталған жағдайларда мемлекеттік басқару 

органдарынан, бизнес құрылымдардан, азаматтар мен ұйымдардан тұратын толыққанды 

жүйені қалыптастыру мүмкін болады, онда цифрлық үкімет осы элементтер арасындағы өзара 

іс-қимылды қамтамасыз ете отырып, байланыстырушы буын ретінде әрекет етеді [3]. 

Бүгінгі таңда Қазақстанда мемлекеттік басқаруда цифрлық сервистер мен 

технологияларды іс жүзінде енгізу және игеру мақсатында үлкен жұмыс жүргізілуде. 

Мемлекеттік басқаруды цифрландыру жөніндегі негізгі іс-шаралар 2017 жылы «Цифрлық 

Қазақстан» мемлекеттік бағдарламасында (бұдан әрі – мемлекеттік бағдарлама) 

тұжырымдалған. Оның мақсаты экономиканың даму қарқынын жеделдету және халықтың 

өмір сүру сапасын жақсарту, сондай-ақ мемлекеттік басқаруды трансформациялау болып 

табылады. Мемлекеттік бағдарлама ақпараттық технологиялар саласындағы мамандықтар 

бойынша білім беру гранттарын бөлуді, тренингтер өткізуді және мемлекеттік қызметшілерді 

қайта мамандандыруды да қамтиды [4]. 

Мемлекеттік бағдарламаның басты мақсаты – ұзақ мерзімді перспективада 

Қазақстанның экономикасын болашақтың цифрлық экономикасын құруды қамтамасыз ететін 

түбегейлі жаңа даму траекториясына көшіруге жағдай жасау болып табылады. Осы 

мемлекеттік бағдарлама қабылданғанға дейін «Ақпараттық Қазақстан» бағдарламасы жұмыс 

істеді. Аталған бағдарлама келесі факторлардың дамуына ықпал еткен: ақпараттық қоғамға 

көшу, мемлекеттік басқаруды жетілдіру, «ашық және ұтқыр үкімет» институттарын құру, 

ақпараттық инфрақұрылымның корпоративтік құрылымдар үшін ғана емес, ел азаматтары 

үшін де қолжетімділігінің өсуі және т.б. [5]. 

Бұдан басқа, Қазақстанда Ақпараттық-коммуникациялық технологиялар және 

ақпараттық қауіпсіздікті қамтамасыз ету саласында бірыңғай талаптар бекітілді, сондай-ақ 

ақпараттық технологиялар саласында, оның ішінде ақпаратты теру және кодтау, ашық 

жүйелердің өзара байланысы және ақпараттық технологияларды қолдану саласында 79 

мемлекеттік стандарт қабылданды [6]. 

«Цифрлық Қазақстан» мемлекеттік бағдарламасында 17 міндет айқындалған, олардың 

үшеуі мемлекетке тікелей қатысты: 1) мемлекет – азаматтарға; 2) мемлекет – бизнеске; 3) 

мемлекеттік органдардың ішкі қызметін цифрландыру. 

Мемлекеттік бағдарламаның іс-шараларын іске асыру туралы ресми ақпаратқа сәйкес, 

бүгінгі күні мемлекеттік қызметтерді автоматтандыру бойынша жұмыстарды жүргізу 

шеңберінде мемлекеттік қызметтер тізіліміне 723 қызмет енгізілген, оның ішінде 580 қызмет 

бойынша немесе 80,2% электрондық нысанда көрсетуді көздейді. Мемлекеттік қызметтерді 

автоматтандыру қағаз құжат айналымын 70,8 млн. құжатқа қысқартуға мүмкіндік берді және 

8,4 млрд. теңгеден астам жанама экономикалық нәтиже береді [7]. 

«Мемлекеттік органдардың ішкі қызметін цифрландыру» міндетінде «электрондық 

азаматтық істерге» көшу және сот отырысының электрондық залын құру; Қазақстан 

Республикасының Ішкі істер органдарының тергеушілері мен учаскелік полиция 

инспекторларының қызметі үшін автоматтандырылған ақпараттық жүйені құру және енгізу; 

«электрондық іс» жобасын (электрондық қылмыстық іс, әкімшілік өндірістердің бірыңғай 

тізілімі, тексеру субъектілері мен объектілерінің бірыңғай тізілімі, талдау орталығы және 

электрондық өтініштер) құру және енгізу сияқты іс-шараларды іске асыру; түрлі көздердің 

деректер базасын интеграциялау жолымен салықтардың жиналуын арттыру; Қазақстан 

ғылымының бірыңғай ақпараттық жүйесін құру және енгізу; және т.б. іс-шараларды жүзеге 

асыру болып табылады. 

Көріп отырғанымыздай, мемлекеттік басқарудағы қағидатты жаңа тәсілдерге көшу 

бағытында алғашқы қадамдар жасайтын біздің республика үшін цифрландыру мемлекеттік 

қызмет жүйесінің жұмыс істеуіне, әкімшілік рәсімдерді жетілдіруге, азаматтар мен 

мемлекеттік органдар арасындағы қатынастарды дамытуға оң әсерін тигізеді. Осылайша, 

мемлекеттік басқаруды одан әрі жаңғырту тұрақты функцияға және мемлекетіміздің негізгі 

міндеттерінің біріне айналуға тиіс. 

Аннотация 

В статье обосновывается объективная необходимость гармонизации и унификации законодательства в 

рамках Евразийского экономического Союза. При этом обосновывается, что основная нагрузка ложится на 

Парламенты стран-участниц, поскольку по условиям договора требуется не только пересмотреть многие 

нормативные правовые акты, но и подготовить новые в соответствии с рекомендациями органов ЕАЭС. 

